
 

 

TUTU CHA’NDÁ TIÑU nuu ndiso 
yi ña sáma, tiso’ ta janaa’ yatin ña 
ka’an maa’ tu’un taan’ yukun ña 
uvi, ka’iin ti’vi núu Tutu kuu Xini’ 
Núu Ndiso Yi Naja Kua Iyo Yi Ña 
Ta’nda Tiñu Ninii Ñúu Ko’yó, ña 
ka’an yi cha’a’ tanúu ñúú ñivi’ ñoo’ 
ta ñúú núu ndoyo ñivi’ ñoo’ ta ñúú 
ñivi’ tuun’ ta ñúú núu ndoyo ñivi’ 
tuun’ 

Lengua indígena o agrupación lingüística y Autodenominación 

Mixteco o Tu’un Savi 

Variante lingüística y Autodenominación 

Mixteco de Sierra sur oeste o tu’un va’a 



 

NÚU TA’NDÁ TIÑU 

NDA’A CHA’A’ NÚU TA’NDÁ TIÑU 

 

TUTU CHA’NDÁ TIÑU nuu ndiso yi ña sáma, tiso’ ta janaa’ yatin ña ka’an maa’ tu’un taan’ 

yukun ña uvi, ka’iin ti’vi núu Tutu kuu Xini’ Núu Ndiso Yi Naja Kua Iyo Yi Ña Ta’nda Tiñu 

Ninii Ñúu Ko’yó, ña ka’an yi cha’a’ tanúu ñúú ñivi’ ñoo’ ta ñúú núu ndoyo ñivi’ ñoo’ ta ñúú 

ñivi’ tuun’ ta ñúú núu ndoyo ñivi’ tuun’.   

 

Nduku iti xiin’ tatú iin takú nu nda’a iin tasu’ ya’a’ ta ka’an yi: Tandi’i ñúú nda’a’ cha’a’ iyo 

ninii Ñúú Ko’yó. Yo kumi tiñu kuu xini’ ndian kumi tiñu ninii Ñúu Ko’yó. 

 

ANDRES MANUEL LÓPEZ OBRADOR, Tee kuu ña’nu ji tatuni nuu ndi’i nda ñuu ñuu 

ko’yo, katyi tu’un nuu ndi’i ntyivi ñuu ñuu ko’yo:  

 

Ña ma Ve’e tiñu’un núu jando’iin tu’un ndian taa naja kua iyo yi ña ndeta tiñu ninii Ñúú 

Ko’yó, táchi’ nui ma: 

 

TUTU CHA´NDÁ TIÑU 

"MA VE’E NÚU JANDO’IIN TU’UN TANDI’I MA NDIAN’ TAA NAJA KUA IYO YI ÑA 

NDETA TIÑU NINII ÑÚÚ KO’YÓ, KUA IYO YI ÑA JAKUU TIÑU KUA KA’AN MAA’ TU’UN 

TAAN’ YUKUN UN’UN XIKO OKO CHAUN KA’IIN TI’VI NÚU MA NUU TUTU KUU XINI’ 

NÚU NDISO YI NAJA KUA IYO YI ÑA TA’NDA TIÑU NINII ÑÚU KO’YÓ, TA JI’NA YA’A YI 

NDA’A’ MA VE’E TIÑU’UN NÚU TAA NA’ NAJA KUA IYO YI ÑA NDETA TIÑU, IYÓ TÁ IIN 

IIN ÑÚÚ NDA’A’ CHA’A’ IYO NINII ÑÚÚ KO’YÓ, TA JUU NI TAKAN YA’A YI NDA’A’ MA 

VE’E TUÑU’UN NDIAN’ JANDO’IIN TU’UN TA TAA NDA NAJA UA IYO YI ÑA TA’NDA 

TIÑU IYO MA ÑÚÚ KA’NU ÑÚÚ KO’YÓ, TA KA’AN ÑA SÁMA, TISO’ TA NÁA’ YÁTIN’ ÑA 

KA’AN MAA’ TU’UN TAAN’ YUKUN ÑA UVI KA’IIN TI’VI NÚU TUTU KUU XINI’ NÚU 

NDISO YI NAJA KUA IYO YI ÑA TA’NDA TIÑU NINII ÑÚU KO’YÓ, ÑA KA’AN YI CHA’A’ 

TANÚU ÑÚÚ ÑIVI’ ÑOO’ TA ÑÚÚ NÚU NDOYO ÑIVI’ ÑOO’ TA ÑÚÚ ÑIVI’ TUUN’ CHI’IN’ 

ÑÚÚ NÚU NDOYO ÑIVI’ TUUN’ 

Tuún taan yukun iin ni cha’a’: sáma tu’un nunuu, uvi, kumi’ ta un’un; ma xe’e I, II, III, IV 

ta ma xe’e  V, VII ta VIII ña iyo vitin núu ndiso siin nuu ka’an yi A; ma tu’un nunuu, uvi, ma 

xe’e I, II, III, IV, V, VI, VII ta VIII, ta ma tu´un uni ña ndiso siin núu ka’an yi B; ta ma tuun iin 

núu ndiso siin núu ka’án yi C; tiso na’ tu’un iñu; iin tu’un uvi ma xe’e II, ta xe’e V, VI, VII, ta 

kua ka’iin yukun yi chika nda’a ni yi, iin tu’un uvi ma xe’e VIII ta ma xe’e XII ta XIII núu 

ndiso siin yi un ka’an yi A; iin tu’un uvi ma xe’e I, ta ma xe’e II, III, VI, X, XI ta XV, ta kua 

ka’iin yukun yi chika nda’a ni yi, ma núu ndiso siin yi núu ka’an yi B; ma tu’un uvi ta uni núu 

ndiso siin yi núu ka’an yi C; ta iin núu ndiso siin yi nuu ka’an yi D; náa’ ma tu’un uvi ma 

xe’e VII iyo vitin, ta ma tu’un núu ndi’i nia ma núu ndiso siin núu ka’an yi  A, ndisaa yi ka’iin 

tichi ma tu’un tan yukun ña uvi ndiso’ núu ma Tutu Ku Xini’ Núu Ndiso Yi Naja Kua Iyo Yi 

Ña Ta’nda Tiñu Ninii Ñúu Ko’yó, ta kindoo yi kua ndiso yi iti’ núu:.  

 

Tu’un taan yukun uvi. Ma tandi’i ñivi’ iyo ninii Ñúú Ko’yó, iin ni kuu na’ ta tuvi kuu kesiin 

na’, vaa ti kanu kuu ma ñúú ñoo’ ta tanúu kua takú ma ñúú ñoo’. 



 

Ma tandi’i ñivi’ iyo ninii Ñúú Ko’yó, tañu ndian’ ndoyo kua’a’ núu kua takú ñúú ñoo’ ta 

ndoyo Ku’a’ núu ñúú ñoo’ ña takan ni vachi yi ña kuu na’ ñivi’ ñoo’, ña takan ni ndoyo nda 

taji’na ga ora taka’a kichaa ma to’o ma nuu ñu’un’ núu takan ni ndoyo ndian’ ma Ñúú 

Ko’yo; ta kumi na’, jakuenda na’ ta jana’a na’ kua jatiñu na’ chi’in ñivi, naja kua jatiñu na’ ta 

keta ndatiñu’, kua chito na’ taku na’ ta kua cha’nda na’ tiñu, ndisaa yi a ita’vi ni yi.  

 

Ma chinituni ña ka’an yi ña kuu na ñivi ñoo’, kuu ma ña ku’va iti ta kutuni ni yo’, yo iyo yi 

ña ka’nda ma tutu iya cha´a’ ña kuu ndian ñivi’ ñoo’. 

 

Kuu ñúú núu ndoyo ñivi’ ñoo’ chi’in tanúu ñúú ñivi’ ñoo’, ma ndian’ ndoyo ti’vi ta ja’a’ na’ 

kua’a’ niyi kuu yi, ta tanúu kua iyó chinituni na’, ta ndoyo na’ núu ñu’un’ ñúu ñoo’, ta nakuni 

na’ ndian kumi tiñu maa’ na’ kua takan ni cha’nda na’ tiñu núu maa na. 

Ma kua iyo ña ta’nda tiñu cha’a’ ñivi’ ñoo’ ma ja’a ña kuu cha’nda maa’ ma ñúú ñoo’ tiñu 

núu yi, va iyo yi ña kuu yi kua ndiso’ núu Tutu Ku Xini’ Núu Ndiso Yi Naja Kua Iyo Yi Ña 

Ta’nda Tiñu Ninii Ñúu Ko’yó ña tuvi’ iyo yi ña tava ni siin maa ma ñúú ñoo’ yi. Ikan’ na 

nakuni va’a ndian’ nde’e na’ maa’ tanúu ñúú ñivi’ ñoo’ ta ñúú núu ndoyo ñivi’ ñoo’, iyo yi ña 

jachi’in na’ ndisaa tu’un ka’an ma tu’un jando’iin i’ya iti’ siki’ chi’in’ ma tu’un jakua’a kua 

ka’án chi’in kua taku ñivi ñoo’, kua ndoyo tanúu ñúú núu Tí’yo ñúú ñoo’ ta kua tituni ni na’ 

ña kuu na’ ñivi’ ñoo’.  

Nakuní va’a na’ tanúu ñúú ñivi’ ñoo’ ta tandi’i ñúú núu ndoyo ñivi’ ñoo’ yoo cha’a kuu 

ka’nda tiñu, yoo kuu ka’nda tiñu ta kuu koo maa ndatiñu yi.  

A.    Ma Tutu Kuu Xini’ Núu Ndiso Yi Naja Kua Iyo Yi Ña Ta’nda Tiñu Ninii Ñúu 

Ko’yó, nakuni ta jakuenda yi kua iyo yi ña ta’nda tiñu ma tanúu ñúú ñivi’ ñoo’ ta 

ñúú núu ndoyo ñivi’ ñoo’ ma ña cha’nda maa’ ñúú ñoo’ tiñu núu yi, ta juu ni ña 

iin kua cha’nda maa’ ñúú ñoo’ tiñu núu yi kuenda: 

I. Tituni ni na’ kua koo yi, kua takan ni cha vachi yi iti’ chata’ ta kua ndiso’ yi 

núu ma Tutu Kuu Xini’ Núu Ndiso Yi Naja Kua Iyo Yi Ña Ta’nda Tiñu Ninii 

Ñúu Ko’yó i’ya, chata’ kua ka’nda ndian’ kumi tiñu ñúú ñoo’, kua ja’a’ na’ ikan 

vii’ niá koo na’, ta kua vii’ koo ti’vi na’ ta kuta’an’ na’ chi’in’ ta’an’ na’, kua 

jatiñu na’ ta keta ndatiñu, kua tanúu kua jatiñu na’ chi’in chinituni. 

II. Jakuu na’ ta nanduku na’ kua ta’nda tiñu kua cha’a yi chinituni na’, ikan kuu 

jakutuni na’ kuati, va iyo yi ña jando induku tu’un na’ kua ndiso yi nuu ma 

Tutu kuu xini’ núu ndiso yi naja kua iyo yi ña ta’nda tiñu Ninii Ñúu Ko’yó, ta 

koo iñu’un yi chi’in’ kua ka’án ma Tutu Kuu Xini’ Núu Ndiso Yi Naja Kua Iyo 

Yi Ña Ta’nda Tiñu Ninii Ñúu Ko’yó cha’a’ ta iin iin ma ñivi’, kua ka’an yi cha’a’ 

ndisaa’ ma ñivi’, ta kua kachin va’a ka’an yi cha’a’ ñivi’ ña’an’. Ma tutu núu 

ndiso yi naja kua iyo yi ña ta’nda tiñu kati tu’un yi naja kua koo yi ta kuu jakuu 

ma ndra vesi tiñu ja’a’ ndra. 

       Ma yo kuu jakutuní kuati kuu ma ndian’ kumi tiñu ma ñúú ñoo’, kua takan ni 

chito maa ndian’ kua jakutuní ndian’ ora cha’ndá ndian’ tiñu tanúu ñúú ñivi’ 

ñoo ta ñúú núu ndoyo ñivi’ ñoo’, ma kua ndiso yi núu ma tutu vesi, kua ndiso 

yi núu ma Tutu Kuu Xini’ Núu Ndiso Yi Naja Kua Iyo Yi Ña Ta’nda Tiñu Ninii 

Ñúu Ko’yó ndia ta kua ndiso yi núu tiá ma tutu vesi kuenda ma tiñu ikan’. 



III. Nduku’ ma na’ ma kua chito maa na’ kua ta’ndá tiñu ñúú ñoo’ ma ndian’ kumi’ 

tiñu a ma ndian’ ndaka ña’an’ tiñu, ta induku ni kuni na’ ikan ña’an ta ra’íí kuu 

jaketa na’ sivi ndian’ ta kindoo ndian’ koo ndian’ tiñu ñúú ñoo’ ta nda tiñu 

chaku’un yu’u ma ñivi koo na’, iñu’un koo na’ chi’in tá iin iin ñúú nda’a’ cha’a’ 

ña jando’iin tu’un iyo ninii Ñúú Ko’yó, ta iñu’un koo na’ chi’in kua chanda maa 

ma Ñúú Ka’nu Ñúú Ko’yó tiñu nuu yi. Ta ma kua ta’ndá maa ma tiñu ñúú 

ñoo’, tuvi’ kuu kasi koo yi ña ña’an ta ra’íí kuu ketuvi ndian’ ña kuu na’ ndian’ 

kumi’ tiñu ve’e tiñu ñúú na’. 

IV. Kumi na’, jakuenda na’ ta jatiñu na’ cha’a’ tandi’i ña chito na’ chi’in’ chinituni 

na’, tandi’i ña ja’a’ na’ chi’in’ nda’a’ na’ chi’in’ ña ja’a ña ndichin núu na’, ña iin 

kati’i ni yi ña kuu tandi’i ña ja’a ña tanúu kua takú ñúú ñoo’ chi’in’ ña ja’a ña 

kuu na’ ñivi ñoo’. Nakuni va’a ndian’ kua ndasi ndaa cha’a’ ña chito xini’ ma 

ñivi’ ñoo’ ta ndichin núu na’, kua katí ma tu’un vesi. 

V. Kundayu’u na’ ikan kuatiñu na’, nanduku na’ kua koo, jakuenda na’, jakua’a 

na’ ta kata kuati na’ tu’un va’a ka’án ma ñivi’ ñoo’, va’a ti jaka’nu yi ña tanúú 

kua iyo chinituni ñúú ñoo ninii Ñúú Ko’yó, ta nanduku na’ naja kua koo yi ta 

jana’a ndian’ tanúu ma tu’un’ va’a, ikan’ kuu kuatiñu yi a núu kua’a’ ñivi’ a 

núu tia ni na’. 

VI. Kuu jando’iin tu’un ñúú ñoo’ ma kua ka’án maa tu’un taan’ yukun ña uni 

ndiso’ núu ma Tutu Kuu Xini’ Núu Ndiso Yi Naja Kua Iyo Yi Ña Ta’nda Tiñu 

Ninii Ñúu Ko’yó, kuenda ña kuva’a ma ña iin kua iyo yi ña jana’an ma ndian 

chito tutu, kuenda ña nakuni na’ kua’a núu kua taku ñúú ñoo’, ninii ka’nu kua 

ndoyo ñivi’ ninii Ñúú Ko’yó, ki’in na’ ku’va kua cha’a na’ kuenda ña tanúu kua 

takú ñúú ñoo’, kua natu’un na’ tu’un va’a ta naja kua jana’an ta naja kua 

kutu’va na’ koto na’. 

VII. Jatiñu na’ cha’a’, jakuu na’, jatiñu ni’in na’ ta ku’va na’ koto inga na’ kua kuu 

ma tatan nda’ví, ta takan ni kuenda ña ke’e’ tichi ñivi’ ñu’un se’e, ora ñu’un 

se’e vi’, ora kaku ma ndukuati’ ta ora kandii nia vi’ ña cha kaku ma se’e vi’. 

Nakúni va’a ndian’ ma ñivi’ jakuu ma tiñu ikan’ vitin, taka ni ma ña chito na’ 

ndia ta naja kua janda’a na’ ma ñivi’. 

VIII. Kuu kumi na’ ta kuu jandova’a na’ ninii kua ndoyo na’ ta kuu taku na’, ta kuu 

kumi’ va’a na’ tandi’i kua takú ñúú ñoo’ núu ndoyo na’ tañu ku’u ta tove’ jativi’ 

na’ ñu’un’ núu ndoyo na’, ta iin kati’i ni yi ñu’un’ Nuu íí’ ma kua ka’an ma 

ndian kumi tiñu ta kua ka’án ma tu’un vesi ña ka’an yi cha’a’ ma nuu íí. 

IX. Kuu ni’in kua kuatiñu na’, va ja’a na’ kuenda naja kua ndiso yi núu ma Tutu 

Kuu Xini’ Núu Ndiso Yi Naja Kua Iyo Yi Ña Ta’nda Tiñu Ninii Ñúu Ko’yó, juu 

ni iyo yi ña jachi’in na’ kua ka’an ma tu’un vesi cha’a ma tiñu ikan, tandi’i 

ndatiñu ku’ú ña kuu kuatiñu na’ ta ndatiñu ña ku’va kua koo na’ ma ñúú núu 

jatiñu ta ndoyo ma ñivi’ ñoo’, va tuvi’ kuu kuatiñun ndian’ takan’ ma ñu’un 

ndicha núu ka’án ma Tutu Kuu Xini’ Núu Ndiso Yi Naja Kua Iyo Yi Ña Ta’nda 

Tiñu Ninii Ñúu Ko’yó cha’a’. Ta ma kua i’ya, kuu jati’vi ta’an ma ñúu núu 

ndoyo ma ñivi’ ñoo’, jando iin tu’un na’ ta indiku ni jatiñu na kua ka’an ma 

tu’un vesi. 



 

X. Jaketuvi na’, ñúú nda’a’ cha’a kuati núu ndoyo ñivi’ ñoo’ ndian’ kumi tiñu koso 

nuu núu ñúú ve’e tiñu, kua katí ma tu’un ndicha ña induku ni kuni na’ nde’e 

na’ a ña’an’ a ra’íí ta kua iin kuu ni yi núu ndoyo tanúu ñúú ñoo, kua ndiso yi 

núu ma tutu vesi. Ma Tutu Kuu Xini’ Núu Ndiso Yi Naja Kua Iyo Yi Ña Ta’nda 

Tiñu ta tutu vesi ña iyó tá iin iin ñúú nda’a’ cha’a’ ndoyo ninii Ñúú Ko’yó 

nakuni va’a yi ta jatiñu va’a yi cha’a’ ma kua iyo ña ta’nda tiñu cha’a’ ñúu 

ñoo’, ikan na kuu jati’vi ta’an’, ka’an na’ cha’a na’ ta ka’nda na’ tiñu. 

 Náa tu’un i’ya 

XI. Kuu jakutuni maa na’ kuati ma ñúú núu ndoyo na’. Yakan va na kuu ndicha 

ta’nda ma tiñu takan’, tandi’i ma kuati cháa núu ma ndian’ kuu vesi ñúú ñoo’, 

a kuati tiso’ tá iin iin na’ a kuati tiso’ túvi’ na’, iyo yi ña nde’e ndian’ kua ka’án 

ma ña kua ta’ndá tiñu ñúú ñoo’ ta ña ja’a ña kutuninio’ naja kua kaa ñúú ñoo’ 

ta iyo yi ña jachi’in na’ ma kua ka’án maTutu Kuu Xini’ Núu Ndiso Yi Naja 

Kua Iyo Yi Ña Ta’nda Tiñu Ninii Ñúu Ko’yó. 

 Ma ñivi ñúú ñoo’ ndisaa ora kuu kuta’an’ chi’in na’ tákuu ma ndian kuu 

jachikoni’in tu’un ka’án yo’ tu’un siin, a ndian’ jaya’an tu’un va’a ka’án yo’ 

tu’un siin núu tutu, a ndian chundaa ka’an cha’a’ ndian’ chakoso kuati ta 

ndian chito va’a kua iyo ña ta’nda tiñu cha’a’ ñivi’ ñoo’, tanúu kua kuu 

jakutuni na’ kuati, kua tituni ni na’ ña indukuni kuni na a ña’an a ra’íi ta tanúú 

kua iyo chinituni ta kua ka’án va’a ñivi’ ñoo. 

XII. Kuu ja’a na’ kua ta’ndá ma tiñu cha’a’ na’ ña jatiñu na’ chi’in’ tandi’i ña ku’va 

iti’ keta na’ iti’ núu chi’in’ ndisaa’ nakuyi, kua takan ni chito na’ jatiñu na’ ña 

tindee’ nda’a’ ta’an’ na’ ta keta ndatiñu, kua ndoyo ti’vi na’ ta kua jatiñu na’ 

chi’in chinituni na’, ta iyo yi ña iñu’un ndian’ chi’in tandi’i anima takú takan ni 

iyó ma núu ndoyo na’, ta juu ni takan’ iyo yi ña ja’a’ na’ chi’in ma ndatiñu ku’ú 

ña kuu kuatiñu na’, ma kua ka’án ma tutu vesi ña ka’án cha’a’ ma tiñu takan’. 

XIII. Ndakatu’un ji’na ma ndian’ jando’iin tu’un taa naja kua iyo yi ña ta’nda tiñu 

núu ñúú ñoo’ naja chanini ndian’ ni kakin’ ndian’ tiñu, tu nde’e’ na’ ña ma tiñu 

ni kakin na’ ni jativi’ yi a ni jakini yi ndatiñu, núu jatiñu a núu ndoyo ma ñivi’ 

ñoo’, ikan chi’in’ chínituni maa ma ñivi’ ñoo taa ndian yi, a natu’un ta’an 

ndian’ ndia, ikan tuvi koo tuxa’ini. 

 Ora ni ndakatu’un na’ núu ma ñúú ñoo iyo yi ña ndakatu’un ndáá va’a na’ ta 

ja’a na’ kua kandii ma tiñu ña ka’an cha’a’ ma ñúú ñoo’ ta kua kasi ndaa va’a 

yi cha’a ma ñúú ñoo tiñu’un ndio ma ndian’ kumi tiñu ma kua iyo yi ña ta’nda 

ma tiñu cha’a’ ma ñúú ñoo’ ña cha nakoto ma Tutu Kuu Xini’ Núu Ndiso Yi 

Naja Kua Iyo Yi Ña Ta’nda Tiñu Ninii Ñúu Ko’yó. 

 Ta tu ma tiñu ni ndaka tu’un na’, iin ni yo ni keta va’a chi’in yi, maa ma yo ni 

keta va’a tia’vi cha’a’ tandi’i naja ni janaa’ ma ndian’ ni ndaka tu’un. 

 Ma ñivi ni keta va’a ja’a ma ña ni ndakatu’un na’ núu ma ñúú ñoo’, a 

iinvaanián’ a yatin na’, iyo yi ña ku’va na ña induku ni kuta’vi’ ma tanúu ñúú 

ñivi’ ñoo’ ta ñúú núu ndoyo ñivi’ ñoo’ kua kati ma tutu vesi ña ka’án cha’a’ ma 

tiñu takan’. 



 Ma tanúu ñúú ñivi’ ñoo’, ñúú núu ndoyo ñivi’ ñoo’ kuu ma yo kuu ti’i ma kuati, 

núu ma vesi tu túvi’ ta’nda va’a ma tiñu cha’a ma kua ka’án ma tu’un nda’a’ 

cha’a’ ma tu’un tan yukun i’ya. Ma tutu vesi ña ka’án cha’a’ ma tiñu takan’ 

katitu’un maa yi naja kua iyo yi ña koo yi ta ndo ndaa ma kuati. 

Náa tu’un i’ya 

B. Ma Tandi’i núu ta’ndá tiñu nda ma Ñúu Ko’yó, tá iin iin ñúú nda’a’ cha’a’ iyo ninii 

Ñúú Ko’yó, Ñúú nda’a’ cha’a kuati núu ndeta tiñu, ta tandi’i ñu’un’ ñúú nda’a’ cha’a’ 

ñúú ka’nu Ñúú Ko’yo, iyo yi ña ja’a’ ndian’ tanúu ve’e núu ndeta tiñu cha’a’ ñúú ñoo’ 

ta nanduku’ ndian’ naja kua koo yi ikan na kuu ka’nda maa tá iin iin ma ñúú ñoo’ tiñu 

núu yi ta kuu nanduku na’ naja keta na’ chi’in’ chava’a iti’ núu chi’in’ tandi’i ña 

chiniñu’un ma ñúú ñoo’ ta yakan ti kuu jando’iin tu’un ma tandi’i ma ndian’ kumi tiñu 

ta indiku ni jatiñu na’ chi’in’ tandi’i ma ñúú ñoo’ cha’a yi. 

Ta kuenda ikan ma ndra kumi tiñu iyo yi ña ja’a ndra te’en: 

 

I. Koo tiñu ñúú ñivi’ ñoo’ a iin núu ndoyo ka’nu yátin’ ta tanúu ñúú ñoo’, ikan na 

ndova’a kua ndoyo na’ ta koo na jani vii’ niá, va iyo yi ña jando’iin tu’un na’ ta 

ndeta tiñu naja kua koo yi ikan ndova’a kua ndoyo na’ ta naja kua jatiñu na’ 

ta keta ndatiñu ta jatiñu na’ ikan’ kuu keta ndatiñu ku’u kuenda ña kutaku na’ 

va tove nája’a na’ ña jativi na’ ninii ma núu jatiñu na’, jatiñu na' chi’in ndatiñu 

takan ni cha vachi na’ jatiñu nda taji’na, tákuu itu, tanúu chiti takan ni tachi 

na’, ndisaa ña va’a kuenda ña keta ndatiñu taku na’, iñu’un’ jatiñu na’ núu ma 

ñu’un, tuvi kuatiñu na’ tandi’i núu takuii xaan’. 

 Ma tutu vesi kati maa yi naja kua iyo yi ña ndoto tiñu ta jati’vi ta’an na’ ta 

jatiñu na’ ta keta ndatiñu kuenda ña kutaku na’ ta na ndova’a kua koo ma 

ñúú ñoo’ ta núú núu ndoyo ñivi’ ñoo’, ta nakuni ma ndian’ kumi tiñu ma tiñu 

jakuu na’ ora cha’an na’ núu tiñu a tindee nda’ ta’an na’ ña cha’iin kua jatiñu 

maa na’ kuu yi. 

II. Tituni va’a ni ma ndian kumi tiñu kua kuiso yi núu ma tutu vesi ikan ora ta’nda 

tiñu iin kati’i ni yi kuenda ndisaa na’, ña naja xu’un’ ku’un tá iin iin ñúú ñoo’ ta 

tanúu ñúú ñivi’ ñoo’ ta ñúú núu ndoyo ñivi’ ñoo’, ta Jatiñu maa na’ chi’in yi. 

III. Nanduku ma ndian kumi tiñu najaa kua ja’a ndian’ ta na nakuni ta Jakuenda 

ndian’ tandi’i ndatiñu ñivi’ ñoo’ ta ndisaa’ ña chito na’, kua ndasi ndaa cha’a’ 

ña chito xini’ ta chito ja’a ma ñivi’ ñoo’, kua chito ma ñivi’ ñoo’ ta kua jaketa 

na’ ña chito na’ núu nuna chi’in’ yáá, kua tacha’a’ ná a kua ka’án tu’un va’a 

tanúu ñúú ñivi’ ñoo’, ñúú núu ndoyo ñivi’ ñoo’, kua ndiso nuu ma tutu vesi. 

IV. Nde’e na’ ta kuu keta tiñu cha’a’ kua jana’an na ñúu’ ñivi’ ñoo’, naki’in na’ kua 

iyo chinituni tá iin iin ñúú ñoo’ ta kua ka’án tá iin iin ñúú ñoo’ tu’un va’a, chi’in 

ma ña: 

a) Kutu’va na’ jakua’a na’, taa na’ ta ka’vi na’, ma tandi’i ma núu jakua’a na’ 

naja kua kuandeta kutu’va na’ va jakua’a saa ni na’ ta tandi’i núu ña iyo 

yi la jakua’a na’ va ti’i kuenda na’ kua iyo chinituni ñúú ñoo’ ta kua ka’án 

na’ tu’un va’a. 



 

b) Na koo tia ga ndian’ jakua’a va’a ta na jandaku na’ iin núu jana’an na’ 

núu ñúú ñivi’ ñoo’. 

c) Na jandaku ma ndian’ kumi tiñu iin kua kuu tindee’ na’ chi’in xu’un 

kuenda ma ndian’ jakua’a tanúu núu kuu kutu’va na’. 

d) Na nduku ma ndian’ kumi tiñu naja kua ja’a na’ ta ku’va na’ koto ñivi’ 

ñoo’ ña iyo iin kua kuu jakua’a na’ ña kani’in yi naja kua takan ni chito 

maa ma ñúú ñoo’, ta 

e) Na ndeta tiñu cha’a’ ña kua iyo yi ta naja kua ndoka’nu kua jana’an na’ 

núu ñivi’ ñoo’ ña nakuiso yi tanúu kua takú ñúú ñoo’ ta tanúu kua chito 

ñúú ñivi’ ñoo’ ta ñúú núu ndoyo ñivi’ ñoo’ ta ña naja kua ka’un kuu yi 

kuenda ninii Ñúú Ko’yó; ta juu ni takan, iyo yi ña nanduku ndian’ ta koto 

ñivi’ ña induku iyo yi ña koo na’, tindee’ ta’an na’ tá iin iin ñúu ñoo’, ta 

tove kuatu’un ta tove nde’e’ ndaa na’ ta’an’ na’. 

V. Ka’an ndacha ma ndian’ kumi tiñu ikan kuu ni’in ma ñivi’ ñoo’ núu kuu ndian’ 

tatan’ siin va iyo yi ña ndonani ma ve’e núu kuu kuu na’ ma tatan’ ninii ma 

Ñúú Ko’yo, chi’in kua cha’a yi ku’va ña ndeta tiñu chi’in’ chinituni ma iin kua 

ndoyo ñúú ñoo’, ta takan iyo yi ña nakuni ma ndian kumi tiñu ma tatan’ 

nda’ví. 

VI. Iyo yi ña ja’a’ ma ndian’ kumi tiñu kuenda ikan kuu kutaku va’a ma ñivi’ ñoo’ 

ña kachi’ va’a na’ tanúu ndayu ña ku’va ña nde’e na’ kua takan ni iyo 

chinituni ñúú ñoo’ ta iyo yi ña kuenda ga koo na’ chi’in ndian’ kuati. 

VII. Ndova’a kua koo ma tanúu ñúú ñivi’ ñoo’ ta ñúú núu ndoyo ñivi’ ñoo’ ta núu 

kuu ku’un’ nuu na’ ña janí vii niá ta núu kuu kusiki na’ ndia, va iyo yi ña ni’in’ 

na’ xu’un ta kuva’a a ndochaa’ ve’e na’, ta ndonani ndio’ ndisaa núu ndeta 

tiñu ña kuta’an yi ta ndova’a kua ndoyo ma ñivi’ chi’in núu keta ndatiñu núu 

ndoyo na’ tañu ku’u ta kua tanúu iyo chinituni na’, kua chito na’ chi’in tandi’i 

ndatiñu java’a na’ ña chatiñu na’. 

VIII. Ja’a’ ma ndian’ kumi tiñu kuenda ikan kuu ti’i na’ kuenda ma ñivi’ ña’an’ ña 

kuu ta induku jakuu vi’ ndá tiñu nikuu ni ta kuu ndova’a kua va’a koo ma ñivi’ 

ñoo’ ma tanúu ñúú ñivi’ ñoo’ ta ñúú núu ndoyo ñivi’ ñoo; ña kuu kivi vi’ 

jakua’a vi, kuu ni’in vi’ ndatiñu kuenda maa vi’ ta juu ni kuu ni’in vi’ ñu’un’ 

kuenda maa vi’ ndia; kuu koo vi’ núu kuti’vi ñivi ta jando’iin tu’un na’ kuenda 

ña ndova’a ñúú, ta kuita kuati tu’un na koto ñivi ña iyo yi ña iñu’un koo na’ 

chi’in’ ma ñivi’ ña’an’. 

IX.  Ndeta tiñu ta ndonani tandi’i kua kuu chaa ma ñivi’ ñoo inga ñúú ta kuu 

jayatin tia ga ma tanúu ñúú ñivi’ ñoo’ ta ñúú núu ndoyo ñivi’ ñoo’ na’ chi’in’ 

ta’an na', ña kuva’a ta nakee tiá Iti’ núu kuu kakuu na’, iti’ yúu’ chi’in yuyaka 

ndondava’ ña java’ maa na’ chi’in’ nda’a na’, káa ña jaya’a tati yo núu tati’, ña 

jaya’a ña ka’an yo’ chi’in’ xina’ñu yo’ ta ña jaya’a a kua natu’un a xina’ñu yo a 

kua taa yo. 

X. Ndoto tiñu va ja’a ma ndian’ kumi tiñu kuenda ikan tanúu ñúú ñivi’ ñoo’ ta ñúú 

núu ndoyo ñivi’ ñoo’ ni’in’ na’, jatiñu na’, kata kuati na’ tu’un, jandaku na’ ta 

jatiñu juu ni maa na’ tanúu káa núu kuu jaya’a na’ tandi’i tu’un, tati’, ña taa yo 



chi’in’ xina’ñu yo’ ta ndisaa kaa chaa’ ña keta ma kuenda takan, ta ja’a na’ 

kuenda ikan ma kaa ña jaya’a tati yo’ núu tati kani’ ta’an katu’ yi ma tati’ yo’ 

ikan kuni kua’a’ gá ma ñivi’ yi, ta ndokua’a’ tiá ma yo’o núu kuu ka’an yo’ núu 

kuu kuatiñu yo’ tu’un va’a ka’an yo’ chi’in’ ndisaa ña takan ni chito maa yo ña 

ja’a ña takú yo’. 

XI. Nanduku ma ndian kumi tiñu kua ja’a ndian’ ikan’ tanúu ñúú ñivi’ ñoo’ ta ñúú 

núu ndoyo ñivi’ ñoo’, ikan’ kuu ni’in na’ Tanúu káa núu kuu jaya’a na’ tandi’i 

tu’un, tandi’i ña taa chi’in’ tandi’i xina’ñu ma ñivi’ ninii ñuñivi’ va tiñu indaa ni, 

induku ni’ iyo yi ña kuta’vi na’, kua tindee’ nda’a’ ta’an’ tanúu ñúú ñoo’, ta tuvi 

iyo yi ña kuatu’un ndian’ ta’an’ ndian’, ta kua ikan kuu jana’a na’ tanúú kua 

iyo chinituni na. 

XII. Tindee’ ma ndian’ kumi tiñu ikan keta va’a ndatiñu, iñu’un koo na’ chi’in yoko 

ma núu ndoyo na’ ikan tuvi nde’e’ na’ tama ninii ma ñúú núu ndoyo ñivi’ ñoo’, 

na koo kua’a tiñu, na kuu kuatiñu na’ tanúu káa ña kuu tindee na’ ikan tiv 

inde tiñu keta ma ndatiñu chi’in ndatiñu ña takan ni chito maa na’ chatiñu na’, 

ikan na keta kua’a’ va’a ma ndatiñu na’ ta kua ikan kuu nani’in na’ núu kuya’vi 

ndatiñu na’. 

XIII. Koo tanúu kua nakanini ndian kumi tiñu jatiñu na chi’in’ ñivi’ nda’ví chakuu 

nuu ni ta ñúú núu cháá na’ ndoyo na’, á tichi ñu’un’ Ñúú Ko’yo kuu yi á inga 

chiyo ñúú núu ketachiyo na’, ndoto ma tiñu kuenda ña: 

a) Nakuni va’a ndian’ ma ñúú núu ndoyo ñivi’ ñoo’ cháá ni, juu ni ma ñivi 

ñoo chaku nuu ni ña nuu chaa ndian’ ndoyo ndian’ ndanu nikuu ni núu 

ma ñu’un’ Ñúú Ko’yo; 

b) Ja’a’ va’a ma ndian’ kumi tiñu kuenda naja kua iyo yi ña ta’nda tiñu cha’a 

ma ñivi’ jatiñu tatú tiñu ku’u, ñivi’ jatiñu ve’e ni ta ñivi’ ku’ví kue’é. 

c) Iyo yi ña ndova’a kua kuu kuu ma ñivi’ ña’an’ tatan’, ta juu ni takan’ iyo yi 

ña ndoto tiñu ta kuu tinde’e ma ndian’ kumi tiñu ikan kuu jakua’a ta kuu 

kachi’ va’a ma ñivi’ ña’an kuati, ndra íí kuati, ñivi’ yoko’ chicha ñivi’ ma 

ndian’ chaku nuu ni. 

d) Indee’ ni koo yo ja’a kuenda ikan iñu’un ñivi’ chi’in na’, ta 

e) Kua’a na’ koto ñivi’, va iñu’un ndian’ chi’in na’ ña kuu na’ ñivi’ ñoo’, ta 

kuu katakuati na’ tu’un cha’a’ tanúu kua takú na ta nanduku ma ndian’ 

kumi tiñu naja koo yi ta kuu ndo’iin na’ chi’in ma ñivi’ núu cháa na’ ta kuu 

jakuu na’ tiñu, ikan’ kuu koo va’a na’ chi’in ñivi’ na’. 

 Ma tutu vesi kati naja kua koo yi ta ma ñivi’ ñoo’ ndoyo ta maa ndian’ chaa ni, 

ndoyo ma inga chiyo naja kua nakoo tutu núu kuiso yi ña juni kuu kuu vi’ ñivi’ 

Ñúú Ko’yó ta kuu natu’un chikani na’ chi’in’ ñivi’ na’ núu kichi na’. 

XIV. Nakatu’un na’ núu ma ñúú ñoo tajan kuu ndeta iin tutu núu kuiso yi naja kua 

chanini  ma ndian’ kumi tiñu Ñúu Ko’yó jatiñu na’ chi’in ma tandi’i ma ñivi, 

takan ni tutu núu kuiso yi naja kuni ma ndra kumi tiñu ma tá iin iin ñúú nda’a’ 

cha’a’ iyo ninii Ñúú Ko’yó, Ñúú kuati núu ndeta tiñu kua cha’a yi ku’va koo tá 

iin iin ñúú nda’a’ cha’a’ iyo ninii Ñúú Ko’yó ta tu kuu yi, nda ma ñu’un’ ñúú 



 

ka’nu Ñúú Ko’yó ta nakuiso ma ndian’ kumi tiñu ndisaa ma kua chanini ma 

ñivi ñoo’ ña jatiñu ma ndian’ kumi tiñu. 

XV. Nakatu’un ma ndian’ kumi tiñu ta tindee’ nda’a’ ta’an na’ va ja’a ndian’ yi 

chi’in’ chinituni va’a núu tanúu ma ñúú ñivi’ ñoo’ ta ñúú núu ndoyo ñivi’ ñoo’, 

va chi’in’ ndian’ kumi tiñu ma tanúu ma ve’e nu ndeta tiñu, ora juni taka’an 

naja koo yi ta ndeta iin tiñu ña kuu jativi yi kua ndoyo ma ñivi’ ñoo’ ja’a’ ma 

ndian ja’a tutu núu ndiso yi naja kua iyo yi ñaa koo ñivi’ a naja kua nakanini 

ma ndian’ kumi’ tiñu naja kua iyo yi ña ta’nda tiñu, kua ka’án yi núu ma xe’e 

XIII núu ndiso siin iin tu’un núu ka’an yi  A ña ma tu’un taan yukun ña ka’an 

yo’ i’ya. 

Ma ve’e núu jando iin tu’un ma ndian’ taa naja kua iyo yi ña ndeta tiñu ninii Ñúú 

Ko’yó, ve’e núu taa na’ naja kua iyo yi ña ndeta tiñu iyó tá iin iin ñúú nda’a’ cha’a’ iyo 

ninii Ñúú Ko’yó ta ma ndian kumi tiñu vetiñu iyó tandi’i ñu kuati ninii Ñúú Ko’yó, kua 

chakuita ma kua kuu ka’nda ndian’ tiñu, iyo yi ña kutaa ndian’ núu kati kachin yi 

najaa xu’un kuu yi ña ni chaa yi núu tá iin iin ma ñúu ñoo’ naja nda’vi kua ndoyo yi ta 

juu ni naja kua iyo yi ña jatiñu maa na’ chi’in yi kua ndiso yi núu ma tiá ma tutu vesi. 

Tuvi iyo yi ña tivi ma ña kua tanda tiñu ma ña nakatu’un ma ña ka’an ma ña kuenda 

ma ña va’a maa ñivi ñoo, tanúu ñúú ñivi’ ñoo’, ta ñúú núu ndoyo ñivi’ ñoo’, ñúú cha 

yatin induku ni ndoyo kua ndoyo ñúú ñoo’ ma kuenda ndian ta ni’in’ ndian indukuni 

kua iyo ña ta’nda tiñu cha’a’ ñivi’ ñoo’ ta ma kua ka’an ma ña ma tutu vesi ndiso ma 

tun takan. 

C. Ma Tutu kuu xini’ núu ndiso yi naja kua iyo yi ña ta’nda tiñu ninii Ñúu Ko’yó, 

nakuni va’a yi ma ñúú ñivi’ tuun’, ñúú núu ndoyo ñivi’ tuun’ a naja kua jakunani ma 

na’ na’, va kuu na’ ndian’ ndoyo tañu ma ndian kua’a’ núu kua takú takua kuu ma 

ñúú ñoo’ iyo ninii Ñúu Ko’yo. Kuu ta’nda ma tiñu cha’a’ na’ kua cha ka’an yi núu ma 

tu’un taan yukun ña cha kindoo iti’ chata iya, ikan na kuu keta na’ iti’ núu ta koo va’a 

na’ chi’in tiá ñivi’ kua ndiso’ yi núu ma Tutu Kuu Xini’ Núu Ndiso Yi Naja Kua Iyo Yi 

Ña Ta’nda Tiñu Ninii Ñúu Ko’yó i’ya, ta kua ikan’ kuu ka’nda maa’ yi tiñu núu yi va 

iyo yi ña kuu yi kua ndiso’ núu ma Tutu Ku Xini’ Núu Ndiso Yi Naja Kua Iyo Yi Ña 

Ta’nda Tiñu Ninii Ñúu Ko’yó ña kuu ka’nda maa’ na’ tiñu núu na’ va tuvi’ iyo yi ña 

tava ni siin na’ ná’ chi’in’ ta’an na.. 

Ma Ñúú ñivi’ tuun’, Ñúú núu ndoyo ñivi’ tuun’, kuu na’ ndian se’e ndian kichi Ñúú 

tuun’ iyo inga chiyo tañu’un’, chaka ma ndian’ to’o na’ ta kichaa na’ iyo na’ núu 

ñu’un’ Ñúú Ko’yó ora kichaa ma ndian’ to’o, va kichaa na’ ta tove ni naaní na’ tanúu 

kua ndoyo ti’vi na’, ta kua jatiñu na’ ta kua cha’nda na’ tiñu juu ni núu maa na’ ta kua 

iyó chinituni na’, a ita’vi ni yi ñu’un ni na’, ta katí kachin ndian’ ña siin takú ta tuvi’ 

takú na’ kua takú ma ñúú ñoo’. 

Ma Ñúú ñivi’ tuun’, Ñúú núu ndoyo ñivi’ tuun’, kuu ta’nda tiñu cha’a’ yi ta kuu ka’nda 

yi tiñu cha’a maa yi, ta kuu koo ndatiñu yi, ta takan kuu ta’nda tiñu cha’a’ yi kuenda: 

I.  Jakuenda ma ndian’ kumi tiñu ma kua kuu na’ ña kuu na’ ñivi’ tuun’, kua iyo 

na’, ndisaa kua chinu ni na’ ta tandi’i ndatiñu na’ á ndatiñu ja’a na’ chi’in’ 

nda’a na’ á ña chito na’ chi’in xini na’, ma kua ndiso yi núu ma tutu vesi; 



II. Ku’va ma ndian’ kumi tiñu koto ma ñivi’, nakuni va’a ma ndian’ kumi tiñu, ta 

jakuenda na’ ma ña chito ma ñivi’ tuun’, ta naja kua kuta’an na’ taji’na cha’a’ 

ña kua  iyo ma Ñúú Ko’yo vitin ta juu ni kua jandoka’nu na’ tanúú kua iyo 

chinituni ñúú ndoyo ninii Ñúú Ko’yó, ta iyo yi ña kundaa yi nuu ndisaa tanúú 

núu ma Kua jana’a na’ núu tandi’i ñivi’ ndoyo ninii Ñúú Ko’yó. 

III. Ti’i kuenda ma ndian’ kumi tiñu na’ ña kuu keta sivi’ na’ ora ndeta tiñu, ora 

kuni na’ ku’va na koto ñivi’ cha’a’ iin nakuu yi, ora ndeta tu’un kua ndoyo na’, 

ora ka’vi ma ve’e kumi tiñu na’ ta ora chikatu’un ma ndian’ kumi tiñu naja kua 

iyo yi ña ndoto tiñu, yakan va tanúu ma ve’e núu ta’nda tiñu iyo yi ña 

nanduku yi naja kua koo yi ta kuu keta na’ núu tutu ndicha ña naja tituni ni 

maa na’ ña kuu na’. 

D. Ma Tutu kuu xini’ núu ndiso yi naja kua iyo yi ña ta’nda tiñu ninii Ñúu Ko’yó ta ma 

ninii ka´nu kua iyo iin ñúú chi’in ñúú nda’a’ cha’a’, ta ndoyo ñivi’ chi’in’ ndian kumi 

tiñu na’ ja’a yi kuenda naja kua iyo yi ña ta’nda tiñu cha ñivi’ ña’an’ ñoo’ ta ñivi’ ña’an 

tuun’ ndia ikan’ induku kuu jakuu va’a vi’ tiñu kuenda ndova’a kua koo tanúu ñúú ma 

ñivi’ ta Ñúú núu ndoyo ma ñivi’; núu ndeta tiñu kuenda ña va’a ñúú; kuenda na 

iñu’un na’ chi’in vi’ ta kuu jakua’a vi’, ña kuu kuu vi’ tatan, ña koo ndatiñu maa vi’, ña 

kuu koo ñu’un’ vi’ ta tia gá kua va’a ta’ndá tiñu cha’a’ tá iin iin ma ñivi’. 

Nakuni va’a ma ndian’ kumi tiñu ta jakuenda ndian’ naja kua va’a ta’nda tiñu cha’a’ 

ndukuati’, ñivi’ yoko’, ñivi’ ñoo’ yoko’ chicha chi’in ñivi’ tuun’, kuenda ña jakuenda va 

ndian na’, ma tandi’i tu’un va’a ka’án na’, ikan’ kuu koto kachin na’ ta kuu ta’nda va’a 

ma tiñu cha’a na’ ta kuu jakua’a na’, kuu kuu ndian’ tatan, kuu ni’in na’ tanúu ndatiñu 

chaa’ chatiñun na keta ma vitin, kuenda ña kutu’va na’ ja’a na’ tiñu kuati chi’in nda’a 

na’, koto na’ tanúu kua iyo chinituni ñivi’, kuenda ña koto na’ tanúu kua kusiki na’ ta 

koto na’ naja kua kuu jatiñu tatú na’, ta tia ga niyi kuu yi. Ta takan kuenda ña 

jakuenda ndian’ iin kua koo ma ñivi’ ta tuvi tava’ siin’ ndian’ na’, kuatu’un na’ ná’ ta 

tuvi iyo yi ña ja’a’ ti’ini na’ chi’in na’, ta tuvi ja’a’ ti’ini na’ chi’in’ ñivi’ ña’an’, ta juuni 

jakuenda na’ vi’ ikan tuvi ti’i vi’ ña kini kuñu vi’, va iyo yi ña iñu’un ndian’ chi’in ma 

kua takan ni vachi na’ ma tichi ninu. 

Núu ta’nda tiñu nda ma Ñúú Ko’yó, tá iin iin ñúú nda’a’ cha’a’ iyo ninii Ñúú Ko’yó ta 

ma Ñúú kuati núu ndeta tiñu iyo ninii Ñúú Ko’yó, nanduku va’a yi naja kua koo yi ta 

ta’nda va’a ma tiñu cha’a’ ñúú kua ndiso yi núu ma Tutu kuu xini’ núu ndiso yi naja 

kua iyo yi ña ta’nda tiñu ninii Ñúu Ko’yó kuenda ña na naa’ ma kua chatu’un na’ ñivi’, 

kua nde’e ndaa na’ ñivi’, kua tava’ ni siin’ na’ ñivi’ ta kua tuvi’ kuni na’ nde’e na’ 

tanúu ñúú ñivi’ ñoo’ ta Ñúú núu ndoyo ñivi’ ñoo’, ñúú ñivi’ tuun’ ta ñúú núu ndoyo 

ñivi’ tuun’. 

Ma Tutu vesi ninii ka’nu iyo yi ña nanduku yi naja kua ta’nda tiñu cha’a’ ma ñivi’ ñoo’ 

ta nanduku yi naja koo yi ta kuu ta’nda ma tiñu cha’a’ tanúu ñúú ñivi’ ñoo’ ta ñúú núu 

ndoyo ñivi’ ñoo’ ta Ñúú ñivi’ tuun’, Ñúú núu ndoyo ñivi’ tuun’, tiñu ña nakuni va’a ma 

Tutu kuu xini’ núu ndiso yi naja kua iyo yi ña ta’nda tiñu ninii Ñúu Ko’yó iya 

Ma tanúu Tutu kuu xini’ núu ndiso yi naja kua iyo yi ña ta’nda tiñu ña iyó ma tá iin iin 

ñúú nda’a’ cha’a’ iyo ninii Ñúú Ko’yó iyo yi ña kundaa núu yi naja kua koo yi ta ndeta 

ndicha ma tiñu ka’an yi kua ka’án ma tu’un taan yukun i’ya, ña ta’nda ma tiñu tá ma 

kua cha’a yi ku’va ni. 



 

Tu’un taan yukun ya’a kua’an ni 

Nunuu. –Ma tutu cha´nda tiñu, kicha’a’ yi ka’nda yi tiñu ma inga kivi ni ña ya’a keta yi 

núu ma tutu ka’an tiñu ña keta nani kivi’ nda ma núu ta’nda tiñu Ñúú Ko’yó.. 

Uvi. -Ma ora kicha’a’ yi ka’nda yi tiñu, iyo yi ña naa’ ndisaa ña ka’an maa’ tu’un taan’ 

yukun ña túvi’ induku ka’an kua ka’an ma tutu cha´nda tiñu iya. 

Uni. – Ma ve’e núu jando iin tu’un ndian taa naja kua iyo yi ña ndeta tiñu ninii Ñúú 

Ko’yó, tichi u’un xiko ta inga kumi’ xiko kivi’ ña ki’in yi ku’va ora kicha’a ma tutu i’ya 

cha´nda yi tiñu, iyo yi ña kuva’a tutu ninii ka’nu núu kuiso yi naja kua iyo yi ña ta’nda tiñu 

cha’a’ ñivi’ ñoo’, yakan va iyo yi ña jando induku na’ ma tutu i’ya chi’in tandi’i ma tutu vesi 

ikan ndoinduku yi chi’in’ ma tutu cha’nda tiñu i’ya.. 

Kumi’. – Ma yo kuxini’ cha’ndá tiñu Ñúú Ko’yó, iyo yi ña nde’e’ na’ naja kua koo yi ta 

sama ma tutu vesi núu ndiso yi naja ta’nda tiñu ta iin iin ve’e tiñu kuati nda ma Ñúú Ko’yó 

ikan na kuu ndeta tiñu ta kuu ta’nda tiñu cha’a’  tanúu ñúú ñivi’ ñoo’, ñúú núu ndoyo ñivi’ 

ñoo’ ta Ñúú ñivi’ tuun’, Ñúú núu ndoyo ñivi’ tuun’, ña nakuni va’a ma tutu iya, yakan va, ma 

tichi u’un xiko ta inga kumi’ xiko kivi’ iyo yi ña sama ma tutu vesi kua ka’a ma tutu vesi ninii 

ka’un núu ndiso yi kua iyo yi ña ta’nda tiñu cha’a’ ñivi’ ñoo’, ikan’ ndo induku yi kua ka’an 

ma tutu cha’nda tiñu iya. 

Un’un. – Ma ndi uni ma kua iyó ma ndian’ kumi tiñu, naja kua cha’a yi ku’va ka’nda na’ 

tiñu iyo yi ña jando induku na’ kua ka’an ma tutu vesi ta kundaa va’a yi ta ka’an yi ña kuu 

tituni ni maa ma ñúú ta kuu ka’nda maa ma tanúu ñúú ñivi’ ñoo’, Ñúú núu ndoyo ñivi’ ñoo’, 

Ñúú ñivi’ tuun’, Ñúú núu ndoyo ñivi’ tuun’ tiñu núu yi, ta tuvi kuu tava ni siin na’ ná’ kua kati 

ma Tutu kuu xini’ núu ndiso yi naja kua iyo yi ña ta’nda tiñu ninii Ñúu Ko’yó, ta takan naku 

ni na’ yo cha’a’ kuu ta’nda tiñu, ta iñu’un ndicha iyo yi ña ta’nda tiñu cha’a’ ñivi’ ñoo’, ta 

yakan kuu yi tichi u’un xiko ta inga kumi’ xiko kivi’ ora kicha’a’ ki’vi ma tutu i’ya cha’nda yi 

tiñu cha’a’ ñivi’ Ñoo’, kua ka’an ma tutu cha’nda tiñu iya. 

Íñu.- Ma xu’un ni kenaa ja’a’ ma ña sama ma tutu cha’nda tiñu i’ya, ni kee’ yi ma kua ka’ 

án ma tutu kuenda ma tiñu ikan ma  ve’e núu taa na’ naja kua iyo yi ña ndeta tiñu, ti’i 

kuenda na yi núu ma tutu núu ndiso yi naja kua ni kuatiñu ma xu’un’, ta tu ni sama ma kua 

ni janaa ma xu’un ja’a na’, iyo yi ña kuu yi indukuni kua ka’an ma ña chanda tiñu chaa ma 

tiñu takan, ta tove kuu nakee ma xu’un’ ni kuatiñu ma ninii kuiya. 

Ucha.- Ma yo kuxini’ cha’ndá tiñu nda ma Ñúú Ko’yó kati ña ma tutu cha’nda tiñu i’ya, 

iyo yi ña taa ndian tandi’i yi tanúu tu’un va’a ka’án tanúu ñúú ñivi’ ñoo’, ta kuita kuati yi ikan 

koto ñivi’ yi.. 

Una.- kuenda ña na kutuni ni ndian’ ma ña ka’an ma tutu cha’nda tiñu vitin, iyo yi ña 

nde’e ndian’ ma kua ndiso núu ma Tutu kuu xini’ núu ndiso yi naja kua iyo yi ña ta’nda tiñu 

ninii Ñúu Ko’yó ta inga tutu ka´nu nuu indí ma Ñúú ko’yó, ta takan kuu nde’e na ti’a tutu ña 

ka’án cha’a’ ma tiñu takan. 

Ñúú ka’nu Ñúú Ko’yó., kuu yi ma oko íín ma yoo’ savi’ íín, kuiya uvi mii oko kumi’.- Ra 

taa naja kua ta’nda tiñu sukun. Gerardo Fernández Noroña, ra kuu xini’.- Ña taa naja 

ta’nda tiñu nuu ni. Ifigenia Martha Martínez y Hernández, ña kuu xini’.- Ña taa naja ta’nda 

tiñu sukun. Verónica Noemí Camino Farjat, ña kuta’an jandonani tutu.- Ña taa naja kua 

ta’nda tiñu nuu ni. Nayeli Arlen Fernández Cruz, Ña kuta’an jandonani tutu.- Taku." 



Ma kua ka’an ma xe’e I ma tu’un taan yukun kumi’ xiko íín vachi núu ma Tutu Kuu Xini’ 

Núu Ndiso Yi Naja Kua Iyo Yi Ña Ta’nda Tiñu Ninii Ñúu Ko’yó, ta kuenda ña keta yi núu 

nuna ta nde’e’ na’ yi, jaketai ma tutu cha´nda tiñu i’ya nda ma ve’e núu ta’ndá tiñu, ma Ñúú 

ka’nu Ñúú Ko’yó, kuu yi ma oko uchi chica ma yoo’ savi’ íín ma kuiya uvi mi oko kumi’.- 

Andrés Manuel López Obrador.- Taku.- Tiñu nda’a cha’a ma yo kumi tiñu kuu xini’, Luisa 

María Alcalde Luján.- Taku. 


